
	बोर्डरल्यान्ड शृङ्खला ८४
	बरुणमा हिमताल विस्फोटको जोखिम
	दीपेन्द्र शाक्य
	संखुवासभा
	हिमनदी पग्लिँदै जाँदा बढिरहेको ताल र प्राकृतिक बाँधमा भइरहेको कटानले बरुण–अरुण नदी आसपासका बस्ती तथा संरचनालाई जोखिममा पार्न सक्ने विज्ञहरूको भनाइ छ ।
	असोज  २०८३ - हिमनदी पग्लिँदै जाँदा बढिरहेको ताल र प्राकृतिक बाँधमा भइरहेको कटानले बरुण–अरुण नदी आसपासका बस्ती तथा संरचनालाई जोखिममा पार्न सक्ने विज्ञहरूको भनाइ छ ।
	सन् २०१७ अप्रिलमा मकालुको लाङ्मालेमा आएको बाढीले बरुण उपत्यकामा बसोबास गर्ने केही स्थानीयलाई त्रसित बनायो । हिमपहिरोपछि चट्टान मिसिएर आएकोे बाढी बरुण नदीमा मिसिएर ठूलो मात्रामा गेग्रान थुप्रियो । बाढीले घर, होटल, पुल र खेतबारीमा क्षति पु¥यायो । मकालु गाउँपालिकाको याङ्लेलेखर्कका दुई होटल बगे । तीनवटा घर पुरिए । याङ्ले र दोबाटेको बीचमा रहेका दुई पुल पनि बाढीमै बगे । बरुण बजारका १० परिवार विस्थापित भए । आसपासका कम्तीमा ८० परिवार जोखिममा परेका थिए ।
	बेलैमा खबर भएकाले थप मानवीय क्षति हुन पाएन ।
	तर बाढीले बरुण र अरुण नदीको संगमस्थल भन्दा माथिल्लो क्षेत्रमा करिब तीन किलोमिटर लामो र पाँच सय मिटर चौडाइ भएको अस्थायी ताल बनाएको थियो । ठूलो मात्रामा गेग्रान नदीमा थुप्रिएपछि नदीको बहाव र वरपरको भूगोलसमेत प्रभावित भएको थियो । त्यो घटना स्थानीयका लागि एउटा विपद् थियो ।
	स्थानीय छोपाल शेर्पाका अनुसार इस्वी संवत २०१७ को लाङ्माले घटनालाई तल्लो बरुण हिमताल फुट्दा हुन सक्ने सम्भावित चरम घटनासँग तुलना गर्न मिल्दैन । लाङ्मालेको हिमताल तल्लो बरुण
	हिमतालभन्दा निकै सानो थियो । तर त्यस घटनाले हिमाली क्षेत्रमा
	बाढी र गेग्रान तलतिर बग्दा नदी आसपासका बस्ती तथा संरचनामा कस्तो असर पर्न सक्छ भन्ने देखाएको थियो ।
	अहिले त्यही बरुण क्षेत्रमा फैलदै गरेको तल्लो बरुण हिमताल फुटेमा के गर्ने भन्ने चिन्ता बढेको छ ।

	चार दशकमा धेरै बढ्यो तालको आकार
	मकालु गाउँपालिकामा रहेको तल्लो बरुण हिमतालको आकार निरन्तर बढिरहेको पछिल्ला अध्ययनहरूले देखाएका छन् । अन्तर्राष्ट्रिय एकीकृत पर्वतीय विकास केन्द्र (इसीमोड)का अनुसार सन् १९७९ मा करिब ०.३ वर्ग किलोमिटर क्षेत्रफलमा रहेको तल्लो बरुण हिमताल सन् २०२० मा करिब २.३ वर्ग किलोमिटर पुगेको थियो ।
	इसीमोडका विज्ञ शरदप्रसाद जोशीका अनुसार सन् २०२० मा ताल करिब २.८ किलोमिटर लामो र ०.७ किलोमिटर चौडा थियो । तालका केही भाग २०६ मिटरसम्म गहिरा छन् भने किनारका कतिपय भागमा १५ देखि २५ मिटरसम्म गहिराइ रहेको अध्ययनले देखाएको छ । अहिले तालको लम्बाइ करिब तीन किलोमिटर पुगेको बताइएको छ ।

	बरुणमा हिमताल विस्फोटको जोखिम

	“तालको आकार बढ्दै जानु आफैंमा बाढी आएको अवस्था होइन,” उनले भने, “तर हिमतालको विस्तारसँगै त्यसमा जम्मा हुने पानीको मात्रा बढ्न सक्छ । त्यससँगै ताललाई थामेर राखेको प्राकृतिक बाँधको अवस्था कमजोर भएमा जोखिम बढ्न सक्ने विज्ञहरूको भनाइ छ ।”
	तल्लो बरुण हिमतालको जोखिमलाई यही कारणले गम्भीर रूपमा

	प्राकृतिक बाँधमा नदीको कटान
	हिमतालको पानी रोक्ने बाँध सधैं मानिसले बनाएको संरचना हुँदैन । धेरै हिमताल प्राकृतिक रूपमा बनेका मोराइन वा अन्य भू–संरचनाले थामिएका हुन्छन् । “तल्लो बरुण हिमतालको अगाडिको
	बाँध पनि प्राकृतिक संरचना हो,” जोशीले भने, “उपलब्ध अध्ययनअनुसार यसको मोटाइ करिब ६ सय मिटर र उचाइ करिब ८० मिटर रहेको छ । तर प्राकृतिक बाँधको आकार ठूलो हुँदैमा त्यसलाई पूर्ण रूपमा सुरक्षित मान्न सकिँदैन ।”
	जोशीका अनुसार तल्लो बरुण हिमतालको उत्तरतर्फ रहेको पाश्र्व मोराइनलाई बरुण नदीले काटिरहेको छ । नदीको निरन्तर कटानले प्राकृतिक संरचनाको मोटाइ घटाउँदै लगेको देखिएको छ । यही कारण तालको क्षेत्रफल बढ्दै जानु र बाँधमा नदीको कटान हुनु जोखिमका महत्वपूर्ण पक्ष बनेका छन् । यदि प्राकृतिक बाँध कमजोर हुँदै गयो र कुनै कारणले पानी एकैपटक बाहिरिने अवस्था आयो भने त्यसबाट ठूलो परिमाणमा पानी र गेग्रान तलतिर आउन सक्ने त्रास छ ।
	हिमताल फुट्दा आउने बाढीलाई सामान्य वर्षायामको बाढीसँग तुलना गर्न मिल्दैन । सामान्य बाढीमा वर्षा र नदीको बहाव मुख्य कारण हुन्छ । तर हिमताल फुट्दा तालमा जम्मा भएको ठूलो पानी छोटो समयमा बाहिरिन सक्छ, उनले भने त्यससँगै चट्टान, ढुंगा, बालुवा, माटो, बरफ र अन्य गेग्रानसमेत बग्न सक्छ । यसले नदीको बहाव मात्र बढाउँदैन, नदीको स्वरूप पनि बदल्न सक्छ ।
	हालै रसुवागढीमा आएको बाढीको १२० किलोमिटर प्रतिघण्टाको गतिमा बगेकाले १४०० भन्दा बढीले ज्यान गुमाएका छन् भने झण्डै पाँच हजार नागरिक वेपत्ता छन् । तल्लो बरुण लगायत जोखिमपूर्ण तालको सूचीमा रहेका हिमताल फुटेमा ठूलो धनजनको क्षति हुने त्रास छ ।
	सन् २०१७ को लाङ्माले घटनामा यही कुरा देखिएको थियो । बाढीपछि बरुण नदीमा ठूलो मात्रामा गेग्रान थुप्रियो र नदीको संगम क्षेत्रभन्दा माथि अस्थायी ताल बनेको थियो । त्यस घटनामा दुई होटल बगे, तीन घर पुरिए र दुई पुल बगे । तल्लो बरुण हिमतालको सम्भावित घटना त्यसभन्दा ठूलो हुन सक्ने भएकाले २०१७ को घटनालाई भविष्यको सम्भावित जोखिमको पूर्ण नमुना
	अध्ययन गर्न थालिएको हो । तल्लो बरुण हिमतालको विस्तार बरुण हिमनदीको अवस्थासँग प्रत्यक्ष रूपमा जोडिएको छ । हिमनदी पग्लँदै र घट्दै गएपछि त्यसबाट निस्कने पानी तथा खिइँदै गएकोे हिमनदीले छाडेको भूभागमा ताल विस्तार हुने प्रक्रियामा छ । बरुण क्षेत्रमा पनि हिमनदी घटिरहेको र त्यससँगै हिमतालको क्षेत्रफल बढिरहेको अध्ययनमा उल्लेख छ ।
	जलवायु परिवर्तनका कारण हिमाली क्षेत्रमा तापक्रम बढ्दै जाँदा हिमनदी पग्लने क्रम तीव्र भएकोमा वैज्ञानिकहरूले चिन्ता व्यक्त गरेका छन् । त्यसको असर हिमतालको आकार र हिमाली नदीको बहावमा पनि पर्न सक्छ । “हिमतालको जोखिमलाई केवल जलवायु परिवर्तनको प्रभाव भनेर मात्र बुझेर पुग्दैन,” उनले भने, “तालको आकार, पानीको मात्रा, प्राकृतिक बाँधको बनावट, नदीको कटान, हिमपहिरो वा चट्टान खस्ने सम्भावना तथा माथिल्लो क्षेत्रमा रहेका अन्य हिमतालको अवस्थासमेत सँगै हेर्नुपर्ने हुन्छ ।”
	बरुणमा हिमताल विस्फोटको जोखिम

	भने मान्न नसकिने स्थानीय छोपाल शेर्पाको भनाइ छ ।
	उनले भने, त्यस घटनाले बरुण नदीको तल्लो क्षेत्रमा पर्ने बस्ती र संरचनाको संवेदनशीलता देखाइसकेको छ ।”

	माथिल्लो बरुण पनि जोडिएको जोखिम
	तल्लो बरुणभन्दा माथिल्लो क्षेत्रमा अर्को हिमताल रहेको छ । माथिल्लो तालमा कुनै ठूलो घटना भयो र त्यसबाट पानी तथा गेग्रान तलतिर आयो भने त्यसको प्रभाव तल्लो बरुणमा पर्न सक्ने विज्ञहरूले बताएका छन् । इसीमोडका विज्ञ जोशीका अनुसार माथिल्लो बरुण हिमताल फुट्दा त्यसबाट आएको पानीले तल्लो बरुणमा थप दबाब सिर्जना गर्न सक्छ । यसलाई हिमतालको श्रृंखलागत जोखिमका रूपमा बुझ्न सकिन्छ ।
	अर्थात् एउटा तालमा हुने घटना अर्को तालको जोखिमसँग जोडिन सक्छ, उनले भने त्यसैले एउटा तालको अवस्था मात्र हेरेर बरुणको समग्र जोखिम मूल्यांकन गर्न कठिन हुन्छ । माथिल्लो क्षेत्रदेखि तल्लो नदीसम्मको सम्पूर्ण जलप्रणालीलाई एकैपटक अध्ययन गर्नुपर्ने आवश्यकता यही कारण देखिएको हो ।

	तल्लो बरुण हिमताल फुट्यो भने त्यसबाट निस्कने पानी बरुण नदीमा मिसिनेछ । बरुण नदी अरुण नदीमा मिसिन्छ । यसले जोखिमको दायरा हिमतालबाट धेरै तलसम्म पुग्न सक्ने देखाउँछ । अरुण नदीमा ९ सय मेगावाटको जलबिद्युत आयोजना निर्माणधीन अवस्थामा छ । अरुण तेश्रोको करिब ८० प्रतिशत काम सम्पन्न भइसकेको छ । त्यस्तै तल्लो अरुण जलविद्युत अयोजना पनि निर्माणको क्रममा छ ।

